
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը 
 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԲԱՆԿԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. «Հայաստանի Հանրապետության կենտրոնական բանկի մասին» 1996 թվականի հունիսի 30-ի ՀՕ-69 օրենքի (այսուհետ՝ Օրենք) 3․1-րդ հոդվածի 2-րդ մասի «ե» կետում «վերակազմավորման,» բառից հետո լրացնել «վերակառուցման,» բառը։ 

Հոդված 2․ Օրենքի 5-րդ հոդվածի 2-րդ մասը «գ» կետից հետո լրացնել հետևյալ բովանդակությամբ նոր «գ1»-ին կետով․ 
«գ1) օրենքով նախատեսված դեպքերում և կարգով իրականացնում է բանկերի վերակառուցում․»։
Հոդված 3․ Օրենքի 7․1-րդ հոդվածի 7-րդ մասը «սնանկ,» բառից հետո լրացնել «ձախողված կամ հնարավոր ձախողվող,» բառով, իսկ «վերակազմակերպում,» բառից հետո լրացնել «վերակառուցում,» բառով։  
[bookmark: _Hlk204681163][bookmark: _Hlk204682106]Հոդված 4․ Օրենքի 20-րդ հոդվածի 1-ին մասի «ժէ» կետում ««Բանկերի, վարկային կազմակերպությունների, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների և ապահովագրական ընկերությունների սնանկության մասին» Հայաստանի Հանրապետության» բառերը փոխարինել ««Ֆինանսական կազմակերպությունների սնանկության մասին»» բառերով։
Հոդված 5․ Օրենքի 20-րդ հոդվածի 1-ին մասը «ժէ» կետից հետո լրացնել հետևյալ բովանդակությամբ նոր «ժէ1» կետով․ 
 «ժէ1․ իրականացնում է բանկերի վերակառուցման համար օրենքով սահմանված լիազորություններ, ընդունում է բանկերի վերակառուցման հետ կապված օրենքով իր իրավասությանը վերապահված որոշումներ.»։ 
[bookmark: _Hlk199675035]Հոդված 6. Օրենքի 391-րդ հոդվածի 1-ին մասը «(Երաշխիքային ֆոնդի կառավարման մասով)» բառերից հետո լրացնել «, «Բանկերի վերակառուցման մասին» օրենքով սահմանված վերակառուցման հիմնադրամի» բառերով։
[bookmark: _Hlk204682216][bookmark: _Hlk204682244]Հոդված 7․ Օրենքի 3910-րդ հոդվածի 1-ին մասում «եթե առկա չեն «Բանկերի, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների և վարկային կազմակերպությունների սնանկության մասին» Հայաստանի Հանրապետության օրենքի 2-րդ հոդվածի 1-ին մասով սահմանված անվճարունակության հիմքերը կամ դրանցից մեկը» բառերը փոխարինել «եթե առկա չեն «Ֆինանսական կազմակերպությունների սնանկության մասին» օրենքով սահմանված անվճարունակության կամ «Բանկերի վերակառուցման մասին» օրենքով սահմանված վերակառուցման հիմքերը» բառերով։ 
Հոդված 8․ Օրենքի 57-րդ հոդվածի 1-ին մասում «չի կարող կասեցվել» բառերից հետո լրացնել «, դրանք ուժի մեջ են մտնում ընդունման պահից և ենթակա են անհապաղ կատարման» բառերով: 
Հոդված 9․ Սույն օրենքն ուժի մեջ է մտնում 2027 թվականի հունվարի 1-ից:
























ՆԱԽԱԳԻԾ

[bookmark: _Hlk161999047]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՕՐԵՆՔԸ 

«ԲԱՆԿԵՐԻ ԵՎ ԲԱՆԿԱՅԻՆ ԳՈՐԾՈՒՆԵՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
[bookmark: _Hlk161999875] Հոդված 1. «Բանկերի և բանկային գործունեության մասին» 1996 թվականի հունիսի 30-ի ՀՕ-68 օրենքի (այսուհետ՝ Օրենք) ամբողջ տեքստում՝ բացառությամբ օրենքի 36-րդ հոդվածի 6-րդ մասի վերջին նախադասության «Բանկերի, վարկային կազմակերպությունների, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների և ապահովագրական ընկերությունների սնանկության մասին» բառերը փոխարինել «Ֆինանսական կազմակերպությունների սնանկության մասին» բառերով։

Հոդված 2․ Օրենքի 2-րդ հոդվածը.
1) [bookmark: _Hlk161999911]2-րդ մասում ««Բանկերի, ներդրումային ընկերությունների, ներդրումային ֆոնդի կառավարիչների, վարկային կազմակերպությունների և ապահովագրական ընկերությունների սնանկության մասին»,» բառերից հետո լրացնել ««Բանկերի վերակառուցման մասին»,» բառերով։ 
2) լրացնել հետևյալ բովանդակությամբ 4-րդ մասով․ 
[bookmark: _Hlk161999936]«4. Վերակառուցվող բանկի, կամուրջ բանկի և դրանց գործունեության առանձնահատկությունները սահմանվում են «Բանկերի վերակառուցման մասին» օրենքով։»։ 

Հոդված 3․ Օրենքի 33-րդ հոդվածի 4-րդ մասը «բացում են կուտակային հաշիվ» բառերից հետո լրացնել «, բացառությամբ պարտավորությունները՝ օրենքով կամ այլ իրավական ակտերով սահմանված կանոնադրական կապիտալի փոխարկման դեպքերի» բառերով։ 
Հոդված 4․ Օրենքի 36-րդ հոդվածի 6-րդ մասի վերջին նախադասությունում ««Բանկերի, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների, վարկային կազմակերպությունների և ապահովագրական ընկերությունների սնանկության մասին»» բառերը փոխարինել «Բանկերի վերակառուցման մասին» բառերով։ 
Հոդված 5․ Օրենքի 37․1-րդ հոդվածի 1-ին մասում․
1) «գ» կետում, «(շեմերը)։» բառից հետո լրացնել «, կամ» բառը։ 
2) լրացնել հետևյալ բովանդակությամբ՝ «դ» կետով․ 
[bookmark: _Hlk161999994]«դ) «Բանկերի վերակառուցման մասին» օրենքով սահմանված դեպքում:»։
Հոդված 6․ Օրենքի 44-րդ հոդվածի․
1) 1-ին մասը լրացնել հետևյալ բովանդակությամբ «ժբ» ենթակետով․ 
[bookmark: _Hlk162000067]«ժբ) ընդհանուր կապիտալի և վերակառուցման համար հասանելի ստորադաս պարտավորությունների նվազագույն սահմանաչափի նորմատիվ:»։ 
3) 2-րդ մասը «հիմնական տնտեսական նորմատիվի» բառերից հետո լրացնել «, սույն հոդվածի 1-ին մասի «ժբ» ենթակետով սահմանված հիմնական տնտեսական նորմատիվի» բառերով։  
Հոդված 7․ Օրենքի 72-րդ հոդվածի 1-ին մասը լրացնել հետևյալ բովանդակությամբ՝ «զ» ենթակետով.
«զ) «Բանկերի վերակառուցման մասին» օրենքով սահմանված դեպքերում։»։
Հոդված 8․ Օրենքի 75-րդ հոդվածի 3-րդ մասում «առնվազն 2000 տպաքանակ ունեցող մամուլում», իսկ 4-րդ մասում «առնվազն 2000 տպաքանակ ունեցող այլ մամուլում» բառերը փոխարինել «Հայաստանի Հանրապետության հրապարակային ծանուցումների պաշտոնական ինտերնետային http://www.azdarar.am կայքում» բառերով։  
Հոդված 9․ Օրենքի 751-րդ հոդվածի 2-րդ մասը շարադրել հետևյալ խմբագրությամբ.
«2․ Բանկի պարտավորությունները մարվում են լուծարային միջոցների հաշվին, հետևյալ հերթականությամբ՝
առաջին հերթին՝ լուծարային հանձնաժողովի անդամների կողմից սույն օրենքով սահմանված լիազորությունների իրականացման համար անհրաժեշտ և հիմնավորված ծախսերը, այդ թվում՝ աշխատավարձը, ինչպես նաև՝ «Բանկերի վերակառուցման մասին» օրենքով սահմանված հատուկ ղեկավարի (ղեկավարության) աշխատավարձը, լիազորությունների իրականացման համար ծախսերը և բանկի վերակառուցման գործընթացի շրջանակներում անկախ գնահատման հետ կապված ծախսերը.
երկրորդ հերթին՝ Հայաստանի Հանրապետության և օտարերկրյա քաղաքացիների, ինչպես նաև քաղաքացիություն չունեցող անձանց բանկային ավանդները և բանկային հաշիվներին առկա մնացորդները: Մեկ անձի՝ բանկում մեկից ավելի ավանդներ (հաշիվներ) ունենալու դեպքում նրա բոլոր ավանդները միավորվում են, և դրանց հանրագումարը համարվում է մեկ ավանդ.
երրորդ հերթին՝ «Բանկերի վերակառուցման մասին» օրենքով սահմանված բանկի վերակառուցման մասին որոշումը կայացնելուց հետո ծագած՝ «Բանկերի վերակառուցման մասին» օրենքով սահմանված վերակառուցման հիմնադրամի պահանջները.
չորրորդ հերթին՝ հինգերորդ, վեցերորդ, յոթերորդ, ութերորդ և իններորդ հերթերում չընդգրկված՝ բանկի այլ պարտավորությունները.
հինգերորդ հերթին՝ վեցերորդ և յոթերորդ հերթերում չներառված ստորադաս փոխառությունների տրամադրման արդյունքում ձևավորված պահանջները.
վեցերորդ հերթին՝ «Բանկերի վերակառուցման մասին» օրենքով սահմանված ընդհանուր կապիտալի և վերակառուցման համար հասանելի ստորադաս պարտավորությունների հիմնական տնտեսական նորմատիվի հաշվարկում ներառվող վերակառուցման համար հասանելի ստորադաս պարտավորությունների արդյունքում ձևավորված պահանջները. 
[bookmark: _Hlk219982623]յոթերորդ՝ Կենտրոնական բանկի խորհրդի նորմատիվ իրավական ակտի համաձայն բանկի ընդհանուր կապիտալի կազմում ներառվող պարտավորությունների արդյունքում ձևավորված  պահանջները.
[bookmark: _Hlk219982668]ութերորդ՝ «Բանկերի վերակառուցման մասին» օրենքով սահմանված դեպքերում կամ  Կենտրոնական բանկի խորհրդի նորմատիվ իրավական ակտի համաձայն բանկի ընդհանուր կապիտալի կազմում ներառվող պարտավորությունների՝ կապիտալի փոխարկման արդյունքում բանկի մասնակից դարձած անձանց պահանջները՝ ըստ փոխարկման հաջորդականության.
իններոդ` ֆինանսական կազմակերպության մասնակիցների պահանջները:
[bookmark: _Hlk199705905]Սույն մասով սահմանված՝ բանկի պարտատերերի պահանջների բավարարման հերթականության երկրորդ, երրորդ և հինգերորդ հերթերով սահմանված պարտատերերի թվից բացառություն են կազմում բանկի մասնակիցները և բանկի հետ կապված անձինք, որոնց նկատմամբ բանկի պարտավորությունները բավարարվում են վեցերրորդ հերթին:
Միևնույն հերթի պարտատերերն ունեն իրենց պահանջների բավարարման հավասար իրավունքներ, բացառությամբ ութերրորդ սահմանված հերթում ընդգրկված պահանջների:
Միևնույն հերթի պարտատերերի պահանջները բավարարվում են նախորդ հերթի բոլոր պահանջները լրիվ բավարարելուց հետո:»
Հոդված 10․ Սույն օրենքն ուժի մեջ է մտնում 2027 թվականի հունվարի 1-ից:

ՆԱԽԱԳԻԾ

[bookmark: _Hlk162000392]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

Օ Ր Ե Ն Ք Ը

«ՎԱՐԿԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈԻԹՅՈՒՆ ԿԱՏԱՐԵԼՈՒ ՄԱՍԻՆ
 
Հոդված 1. «Վարկային կազմակերպությունների մասին» 2002 թվականի մայիսի 29-ի ՀO-359-Ն օրենքի 2-րդ հոդվածում․
1․ 1-ին մասը «օրենքով։» բառից հետո լրացնել հետևյալ բովանդակությամբ նոր նախադասությամբ․ 

[bookmark: _Hlk162000513]««Բանկերի վերակառուցման մասին» օրենքով սահմանված վարկային կազմակերպության որոշ առանձնահատկություններ սահմանվում են «Բանկերի վերակառուցման մասին» օրենքով:»։

[bookmark: _Hlk162000565]2․ 2-րդ մասում «Բանկերի, վարկային կազմակերպությունների, ներդրումային ընկերությունների, ներդրումային ֆոնդի կառավարիչների և ապահովագրական ընկերությունների սնանկության մասին» բառերը փոխարինել «Ֆինանսական կազմակերպությունների սնանկության մասին» բառերով։ 
Հոդված 2. Սույն օրենքն ուժի մեջ է մտնում 2027 թվականի հունվարի 1-ից:	


ՆԱԽԱԳԻԾ
[bookmark: _Hlk162000607]
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը 
 
«ՖԻԶԻԿԱԿԱՆ ԱՆՁԱՆՑ ԲԱՆԿԱՅԻՆ ԱՎԱՆԴՆԵՐԻ ՀԱՏՈՒՑՈՒՄԸ ԵՐԱՇԽԱՎՈՐԵԼՈՒ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. «Ֆիզիկական անձանց բանկային ավանդների հատուցումը երաշխավորելու մասին» 2004 թվականի նոյեմբերի 24-ի ՀՕ-142-Ն օրենքի (այսուհետ՝ Օրենք) ամբողջ տեքստում «Բանկերի, վարկային կազմակերպությունների, ներդրումային ընկերությունների, ներդրումային ֆոնդի կառավարիչների և ապահովագրական ընկերությունների սնանկության մասին» բառերը փոխարինել «Ֆինանսական կազմակերպությունների սնանկության մասին» բառերով։ 

Հոդված 2․ Օրենքի 1-ին հոդվածը շարադրել հետևյալ խմբագրությամբ․ 

	«Հոդված 1.
	Օրենքի կարգավորման առարկան



[bookmark: _Hlk162002058][bookmark: _Hlk140849986]1․ Սույն օրենքը կարգավորում է բանկերում ֆիզիկական անձանց, այդ թվում` անհատ ձեռնարկատերերին պատկանող բանկային ավանդների` օրենքով սահմանված չափով հատուցումը երաշխավորելու, ինչպես նաև բանկերի վերակառուցման գործընթացում այդ բանկային ավանդների պաշտպանության հետ կապված հարաբերությունները:
2․ «Բանկերի վերակառուցման մասին» օրենքով սահմանված վերակառուցվող բանկի և կամուրջ բանկի երաշխավորված ավանդների հետ կապված հարաբերությունները կարգավորվում են սույն օրենքով և «Բանկերի վերակառուցման մասին» օրենքով։»։

Հոդված 3. Օրենքի 2-րդ հոդվածի 3-րդ մասում «ե» կետի «տոկոսադրույքը» բառից հետո լրացնել հետևյալ բովանդակությամբ «զ» կետ․
[bookmark: _Hlk219983123]«զ) որը Կենտրոնական բանկի խորհրդի նորմատիվ իրավական ակտի համաձայն բանկի ընդհանուր կապիտալի կազմում ներառվող պարտավորությունն է։»։

Հոդված 4․ Օրենքի 5-րդ հոդվածը շարադրել հետևյալ խմբագրությամբ.

[bookmark: _Hlk200120734]«Հոդված 5․ Երաշխավորված ավանդների հատուցման դեպքը

 Երաշխավորված ավանդների հատուցման դեպք (այսուհետ` հատուցման դեպք) է համարվում «Ֆինանսական կազմակերպությունների սնանկության մասին» Հայաստանի Հանրապետության oրենքով սահմանված կարգով բանկին անվճարունակ ճանաչելը և Հայաստանի Հանրապետության կենտրոնական բանկի (այսուհետ` Կենտրոնական բանկ) խորհրդի որոշմամբ բանկի կողմից oրենքով և պայմանագրերով սահմանված ժամկետներում ավանդները վերադարձնելն ի վիճակի չլինելու փաստը հաստատելը կամ «Ֆինանսական կազմակերպությունների սնանկության մասին» Հայաստանի Հանրապետության oրենքով սահմանված կարգով բանկին սնանկ ճանաչելը (այսուհետ` բոլոր դեպքերի համար` անվճարունակ բանկ):»։


Հոդված 5․ Օրենքի 9-րդ հոդվածը լրացնել հետևյալ բովանդակությամբ 9-10-րդ մասերով․

[bookmark: _Hlk205995307]«9․ «Բանկերի վերակառուցման մասին» օրենքով սահմանված բանկի վերակառուցման գործընթացում վերակառուցվող բանկի ավանդները այլ բանկին, այդ թվում՝ կարմուրջ բանկին փոխանցվելու դեպքում, ինչպես նաև կամուրջ բանկի ավանդները այլ բանկին փոխանցվելու դեպքում յուրաքանչյուր բանկում միևնույն ավանդատուին պատկանող ժամկետային ավանդները երաշխավորվում են որպես առանձին բանկային ավանդներ մինչև ավանդի պայմանագրով սահմանված ժամկետի ավարտը: Յուրաքանչյուր բանկում առկա միևնույն ավանդատուին պատկանող ցպահանջ կամ սույն մասով սահմանված ժամկետային ավանդից բացի, ավանդի ժամկետի վերաբերյալ այլ պայմանով ավանդները փոխանցման պահից մեկ տարվա ընթացքում երաշխավորվում են որպես առանձին բանկային ավանդներ: Սույն մասով սահմանված մեկ տարին կամ ավանդի պայմանագրով սահմանված ժամկետը լրանալու օրվանից այդ ավանդները երաշխավորվում են որպես մեկ ավանդ:
10. «Բանկերի վերակառուցման մասին» օրենքով սահմանված բանկի վերակառուցման գործընթացում վերակառուցվող բանկի ավանդները այլ բանկին, այդ թվում՝ կարմուրջ բանկին փոխանցվելու դեպքում, ինչպես նաև կամ կամուրջ բանկի ավանդները այլ բանկին փոխանցվելու դեպքում վերակառուցման որոշման օրվա դրությամբ սույն օրենքի համաձայն երաշխավորված ավանդ չհամարվող ժամկետային բանկային ավանդները մինչև պայմանագրի ժամկետի ավարտը շարունակում են համարվել չերաշխավորված, իսկ վերակառուցման որոշման օրվա դրությամբ սույն օրենքի համաձայն երաշխավորված ավանդ չհամարվող ցպահանջ կամ սույն մասով սահմանված ժամկետային ավանդից բացի, ավանդի ժամկետի վերաբերյալ այլ պայմանով բանկային ավանդները փոխանցման պահից մեկ տարվա ընթացքում շարունակում են համարվել չերաշխավորված։»։

Հոդված 6. Օրենքի 10-րդ հոդվածը շարադրել հետևյալ խմբագրությամբ․ 

	«Հոդված 10.
	Հիմնադրամի հետադարձ պահանջի իրավունքը


 
1. Երաշխավորված գումարը հատուցելուց հետո Հիմնադրամը փաստացի հատուցված գումարի և հատուցման կազմակերպման հետ կապված ծախսերի չափով պահանջի իրավունք է ձեռք բերում լուծարվող բանկի նկատմամբ:
2. Հիմնադրամը սույն օրենքի 20.1-րդ հոդվածի 1-ին մասով սահմանված դեպքում իր կրած ծախսերի չափով պահանաջի իրավունք է ձեռք բերում լուծարվող բանկից:
3. Սնանկ ճանաչված բանկը Հիմնադրամի հանդեպ իր պարտավորությունը կատարում է «Ֆինանսական կազմակերպությունների սնանկության մասին» օրենքով սահմանված կարգով:»։
 

Հոդված 7․ Օրենքի 11-րդ հոդվածը լրացնել հետևյալ բովանդակությամբ 4-րդ մասով․ 
«4․ «Բանկերի վերակառուցման մասին» օրենքով սահմանված վերակառուցման որոշում ընդունելուց հետո վերակառուցվող բանկը և կամուրջ բանկը շարունակում են կատարել երաշխիքային վճարներ, բացառությամբ «Բանկերի վերակառուցման մասին» օրենքով սահմանված դեպքերում։»։

Հոդված 8․ Օրենքի 16-րդ հոդվածից հանել «Կենտրոնական բանկի կողմից բանկի ֆինանսական առողջացման մասին որոշում կայացնելու պահից մեկամսյա ժամկետում բանկը վճարում է անվճարունակության գործընթացում գտնվելու ժամանակահատվածի համար պարբերական երաշխիքային վճարները: Անվճարունակության գործընթացում գտնվելու ժամանակահատվածի համար չեն վճարվում սույն օրենքի 27-րդ հոդվածով սահմանված տոկոսները:» նախադասությունները։ 

[bookmark: _Hlk200356552]Հոդված 9. Օրենքի 19-րդ հոդվածի 2-րդ մասում «Հոգաբարձուների խորհրդի մեկ անդամին ընտրում են հոգաբարձուների խորհրդի նշանակված անդամները:» նախադասությունից հետո լրացնել հետևյալ «Հոգաբաձուների խորհրդի անդամ չի կարող լինել այն անձը, ով հանդիսանում է Հայաստանի Հանրապետության առևտրային բանկի աշխատակից կամ մասնակից:» նախադասությամբ:

Հոդված 10. Օրենքը լրացնել հետևյալ բովանդակությամբ 20.1-րդ հոդվածով.

[bookmark: _Hlk162001815][bookmark: _Hlk200356708]«Հոդված 20.1. Հիմնադրամի միջոցների օգտագործումը բանկի վերակառուցման գործընթացում

1․ Կենտրոնական բանկը կարող է բանկի վերակառուցման որոշմամբ նախատեսել Հիմնադրամի միջոցների անհատույց տրամադրում վերակառուցման գործընթացում՝ պայմանով, որ ավանդատուների համար ապահովվելու է հասանելիություն երաշխավորված բանկային ավանդներին։ Հիմնադրամի կողմից սույն մասով սահմանված անհատույց տրամադրվող միջոցների չափը հաշվարկելու համար «Բանկերի վերակառուցման մասին» օրենքի 11-րդ հոդվածի համաձայն գնահատված վնասի (այդ թվում՝ բանկի վաճառքի գնի հիման վրա որոշված) մեծությունը բաշխվում է «Ֆինանսական կազմակերպությունների սնանկության մասին» օրենքով սահմանված պարտատերերի պահանջների բավարարման հերթերի միջև՝ հակառակ հերթականությամբ, և Հիմնադրամի կողմից տրամադրվում են երաշխավորված ավանդներին վերագրվող վնասի մեծությանը համարժեք միջոցներ։ 
2. Այն դեպքում, երբ «Բանկերի վերակառուցման մասին» օրենքի 11-րդ հոդվածով իրականացված վերջնական անկախ գնահատման արդյունքում պարզ է դառնում, որ սույն հոդվածի 1-ին մասով սահմանված Հիմնադրամի կողմից տրամադրված անհատույց միջոցները գերազանցել են վերակառուցվող բանկի պայմանական լուծարման դեպքում Հիմնադրամի հնարավոր կորուստների մեծությունը, ապա «Բանկերի վերակառուցման մասին» օրենքով սահմանված Վերակառուցման հիմնադրամը այդ տարբերության չափով փոխհատուցում է Հիմնադրամին։
3. Կենտրոնական բանկի խորհրդի որոշմամբ Հիմնադրամը կարող է փոխառություն կամ երաշխավորություն տրամադրել Վերակառուցման հիմնադրամին՝ պայմանով, որ ավանդատուների համար ապահովվելու է հասանելիություն երաշխավորված բանկային ավանդներին: Կենտրոնական բանկի խորհուրդը կարող է սահմանել փոխառության կամ երաշխավորության տրամադրման չափանիշներ և պայմաններ: 
4. Վերակառուցման գործընթացում Հիմնադրամի կողմից սույն հոդվածի 1-ին մասով սահմանված անհատույց տրամադրված միջոցների, սույն հոդվածի 3-րդ մասով սահմանված փոխառության, երաշխավորության հանրագումարը չի կարող գերազանցել Կենտրոնական բանկի կողմից դրանց տրամադրման վերաբերյալ որոշումը կայացնելու պահի դրությամբ հետևյալ մեծություններից նվազագույնը․
1) վերակառուցվող բանկի պայմանական լուծարման դեպքում Հիմնադրամի հնարավոր կորուստների չափ,
2) Հիմնադրամի միջոցների 50 տոկոս:»։
Հոդված 11. Սույն օրենքն ուժի մեջ է մտնում 2027 թվականի հունվարի 1-ից: Սույն օրենքի 3-րդ հոդվածով լրացվող Օրենքի 2-րդ հոդվածի 3-րդ մասով սահմանված կարգավորումը տարածվում է սույն օրենքն ուժի մեջ մտնելուց հետո ծագող հարաբերությունների վրա։  






















ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
«ՏՆՏԵՍԱԿԱՆ ՄՐՑԱԿՑՈՒԹՅԱՆ ԵՎ ՍՊԱՌՈՂՆԵՐԻ ՇԱՀԵՐԻ ՊԱՇՏՊԱՆՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. «Տնտեսական մրցակցության և սպառողների շահերի պաշտպանության մասին» 2000 թվականի նոյեմբերի 6-ի ՀՕ-112 օրենքի 1-ին հոդվածի 4-րդ մասի 4-րդ կետը «անվճարունակ,» բառից հետո լրացնել «կամ ձախողված կամ հավանական ձախողվող,» բառերով, իսկ «վերակազմակերպում,» բառից հետո լրացնել «վերակառուցում,» բառով։ 

Հոդված 2. Սույն օրենքն ուժի մեջ է մտնում 2027 թվականի հունվարի 1-ից։
 









ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ


[bookmark: _Hlk204682730]Հոդված 1. 2004 թվականի նոյեմբերի 9-ի Հայաստանի Հանրապետության աշխատանքային օրենսգրքի 113-րդ հոդվածի 1-ին մասի 1-ին կետում «պետական հաշվառումից հանվելու,» բառերից հետո լրացնել «բանկ գործատուի դեպքում՝ «Բանկերի վերակառուցման մասին» օրենքով սահմանված դեպքերում և կարգով վերակառուցման,» բառերը։ 
Հոդված 2. Սույն օրենքն ուժի մեջ է մտնում 2027 թվականի հունվարի 1-ից։

 





ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 

Հոդված 1. Օրենսգրքի 98-րդ հոդվածի 3-րդ մասը շարադրել հետևյալ խմբագրությամբ․
«3. Չի թույլատրվում սահմանափակ պատասխանատվությամբ ընկերության մասնակցին ազատել ընկերության կանոնադրական կապիտալում ավանդ ներդնելու պարտականությունից` ներառյալ ընկերության նկատմամբ պահանջների հաշվանցով, բացառությամբ «Սահմանափակ պատասխանատվությամբ ընկերությունների մասին» օրենքով նախատեսված դեպքերի:»

[bookmark: _Hlk204682916][bookmark: _Hlk204682966][bookmark: _Hlk204684401]         Հոդված 2. Օրենսգրքի 101-րդ հոդվածի 3-րդ մասում «բացառությամբ «Բանկերի, վարկային կազմակերպությունների, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների և ապահովագրական ընկերությունների սնանկության մասին» Հայաստանի Հանրապետության օրենքով սահմանված դեպքի» բառերը փոխարինել «բացառությամբ ««Ֆինանսական կազմակերպությունների սնանկության մասին» և «Բանկերի վերակառուցման մասին»» Հայաստանի Հանրապետության օրենքներով սահմանված դեպքերի» բառերով:

         Հոդված 3. Օրենսգրքի 279-րդ հոդվածի 2-րդ մասը լրացնել հետևյալ բովանդակությամբ 7.1) կետով.
«7.1) բանկը օրենքով սահմանված կարգով վերակառուցվում է.»

	Հոդված 4․ Սույն օրենքն ուժի մեջ է մտնում 2027 թվականի հունվարի 1-ից:
 



ՆԱԽԱԳԻԾ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
  
«ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. «Բաժնետիրական ընկերությունների մասին» 2001 թվականի սեպտեմբերի 25-ի ՀՕ-232 օրենքի (այսուհետ՝ Օրենք) 1-ին հոդվածի 4-րդ մասը շարադրել հետևյալ խմբագրությամբ․
[bookmark: _Hlk204684618]«4. Բանկերի, վարկային կազմակերպությունների, ներդրումային, ապահովագրական, հանրային հեռուստաընկերությունների և ռադիոընկերությունների և այլ գործունեության բնագավառներում բաժնետիրական ընկերությունների ստեղծման, վերակազմակերպման, վերակառուցման, վերակառուցման գործընթացի, լուծարման կարգի և իրավական վիճակի առանձնահատկությունները սահմանվում են այլ օրենքներով և իրավական ակտերով:»:

Հոդված 2․ Օրենքի 42-րդ հոդվածի 5-րդ մասը շարադրել հետևյալ խմբագրությամբ․
[bookmark: _Hlk219985742][bookmark: _Hlk219985792]«5. Ընկերության բաժնետոմսերը վճարելու պարտականությունից բաժնետիրոջն ազատել, ներառյալ` Ընկերության նկատմամբ պահանջների հաշվանցով, չի թույլատրվում, բացառությամբ սույն օրենքի 41-րդ հոդվածով նախատեսված` կանոնադրությամբ կամ աշխատակիցների բաժնետիրացման ծրագրով աշխատակիցներին տրամադրվող բաժնետոմսերի, ինչպես նաև Կենտրոնական բանկի խորհրդի նորմատիվ իրավական ակտի համաձայն բանկի ընդհանուր կապիտալի կազմում ներառվող պարտավորությունների  փոխարկման և «Բանկերի վերակառուցման մասին» օրենքի համաձայն ներքին աջակցության գործիքի կիրառման դեպքում պարտավորությունների դիմաց տրամադրվող բաժնետոմսերի: Սույն մասի պահանջները չեն տարածվում փոխարկելի փոխառության պայմանագրի հիման վրա բաժնետոմսերի փոխարկման դեպքերի վրա:»։
[bookmark: _Hlk204685578][bookmark: _Hlk140652590]Հոդված 3․ Օրենքի 47-րդ հոդվածում ««Բանկերի, վարկային կազմակերպությունների, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների և ապահովագրական ընկերությունների սնանկության մասին» Հայաստանի Հանրապետության օրենքով սահմանված դեպքերի»  բառերը փոխարինել ««Ֆինանսական կազմակերպությունների սնանկության մասին» և «Բանկերի վերակառուցման մասին» Հայաստանի Հանրապետության օրենքներով սահմանված դեպքերի» բառերով։ 

      Հոդված 4․ Սույն օրենքն ուժի մեջ է մտնում 2027 թվականի հունվարի 1-ից:
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
«ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. «Սահմանափակ պատասխանատվությամբ ընկերությունների մասին» 2001 թվականի հոկտեմբերի 24-ի ՀՕ-252 օրենքի 1-ին հոդվածում «վերակազմակերպման» բառից հետո լրացնել «, վերակառուցման» բառը։

[bookmark: _Hlk162010931]Հոդված 2․ Օրենքի 14-րդ հոդված 3-րդ մասի ««Բանկերի, վարկային կազմակերպությունների, ներդրումային ընկերությունների և ապահովագրական ընկերությունների սնանկության մասին» Հայաստանի Հանրապետության oրենքով» բառերը փոխարինել ««Ֆինանսական կազմակերպությունների սնանկության մասին» օրենքով և «Բանկերի վերակառուցման մասին» օրենքով» բառերով, իսկ ««Բանկերի և վարկային կազմակերպությունների սնանկության մասին» Հայաստանի Հանրապետության oրենքով» բառերը փոխարինել ««Ֆինանսական կազմակերպությունների սնանկության մասին» օրենքով և «Բանկերի վերակառուցման մասին» օրենքով» բառերով։ 

        Հոդված 3․ Օրենքի 30-րդ հոդվածի «Չի թույլատրվում հիմնադրի կողմից ավանդի ներդրման պարտականությունից ազատում, այդ թվում` ընկերության հանդեպ նրա պահանջների հաշվանցմամբ:»։ նախադասությունը շարադրել հետևյալ խմբագրությամբ․
[bookmark: _Hlk219986112]«Չի թույլատրվում հիմնադրի կողմից ավանդի ներդրման պարտականությունից ազատում, այդ թվում` ընկերության հանդեպ նրա պահանջների հաշվանցմամբ, բացառությամբ Կենտրոնական բանկի խորհրդի նորմատիվ իրավական ակտի համաձայն բանկի ընդհանուր կապիտալի կազմում ներառվող պարտավորություններ փոխարկման և «Բանկերի վերակառուցման մասին» օրենքի համաձայն ներքին աջակցության գործիքի կիրառման դեպքում պարտավորությունների դիմաց տրամադրվող բաժնեմասերի:»։
        Հոդված 4․ Սույն օրենքն ուժի մեջ է մտնում 2027 թվականի հունվարի 1-ից:



ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

[bookmark: _Hlk137544945]«ՀԻՄՆԱԴՐԱՄՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Հիմնադրամների մասին» 2002 թվականի դեկտեմբերի 26-ի ՀՕ-516-Ն օրենքի 1-ին հոդվածը լրացնել հետևյալ բովանդակությամբ՝ 4․1-րդ մասով.
«4․1․ Վերակառուցման հիմնադրամի իրավական կարգավիճակի, հիմնադրման, կառավարման մարմինների, կանոնադրության, հիմնադրամի և վերջինիս կառավարման մարմինների իրավունքների և պարտականությունների, հիմնադրամի լուծարման, հիմնադրամի միջոցների, այդ թվում` վարչակառավարչական ծախսերի առանձնահատկությունները սահմանվում են «Բանկերի վերակառուցման մասին» օրենքով: Սույն օրենքի դրույթները տարածվում են Վերակառուցման հիմնադրամի վրա, եթե «Բանկերի վերակառուցման մասին» օրենքով այլ բան սահմանված չէ։»:

	Հոդված 2․ Սույն օրենքն ուժի մեջ է մտնում 2027 թվականի հունվարի 1-ից:



ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՆԵՐԴՐՈՒՄԱՅԻՆ ՖՈՆԴԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
         
Հոդված 1. «Ներդրումային ֆոնդերի մասին» 2010 թվականի դեկտեմբերի 22-ի ՀՕ-245-Ն օրենքի (այսուհետ՝ Օրենք) 3-րդ հոդվածի 1-ին մասի 1-ին կետի «բ» ենթակետի
«Երաշխիքային ֆոնդը» բառերից հետո լրացնել «և «Բանկերի վերակառուցման մասին» օրենքի հիման վրա ստեղծված Վերակառուցման հիմնադրամը» բառերը։ 
[bookmark: _Hlk204594361]	Հոդված 2․ Օրենքի 85-րդ հոդվածի 2-րդ մասում ««Բանկերի, վարկային կազմակերպությունների, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների և ապահովագրական ընկերությունների սնանկության մասին»» բառերը փոխարինել «Ֆինանսական կազմակերպությունների սնանկության մասին» բառերով։ 
	Հոդված 3․ Սույն օրենքն ուժի մեջ է մտնում 2027 թվականի հունվարի 1-ից: 

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ՕՐԵՆՔԸ  
 
«ԱՊԱՀՈՎԱԳՐՈՒԹՅԱՆ ԵՎ ԱՊԱՀՈՎԱԳՐԱԿԱՆ ԳՈՐԾՈՒՆԵՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
[bookmark: _Hlk204685758]Հոդված 1. «Ապահովագրության և ապահովագրական գործունեության մասին» 2007 թվականի ապրիլի 9-ի ՀՕ-177-Ն օրենքի 15-րդ հոդվածի 5-րդ մասում «Բանկերի, վարկային կազմակերպությունների և ապահովագրական ընկերությունների սնանկության մասին» բառերը փոխարինել «Ֆինանսական կազմակերպությունների սնանկության մասին» բառերով։

	Հոդված 2․ Սույն օրենքն ուժի մեջ է մտնում 2027 թվականի հունվարի 1-ից:


ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ԱՊԱՀՈՎՎԱԾ ՀԻՊՈՏԵԿԱՅԻՆ ՊԱՐՏԱՏՈՄՍԵՐԻ ՄԱՍԻՆ»
ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

Հոդված 1. «Ապահովված հիպոտեկային պարտատոմսերի մասին» 2008 թվականի մայիսի 26-ի ՀՕ-97-Ն օրենքի ամբողջ տեքստում «Բանկերի, վարկային կազմակերպությունների, ներդրումային ընկերությունների, ներդրումային ֆոնդի կառավարիչների և ապահովագրական ընկերությունների սնանկության մասին» բառերը փոխարինել «Ֆինանսական կազմակերպությունների սնանկության մասին» բառերով։  

Հոդված 2․ Սույն օրենքն ուժի մեջ է մտնում 2027 թվականի հունվարի 1-ից:



ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ 

«ԱՎՏՈՏՐԱՆՍՊՈՐՏԱՅԻՆ ՄԻՋՈՑՆԵՐԻ ՕԳՏԱԳՈՐԾՈՒՄԻՑ ԲԽՈՂ ՊԱՏԱՍԽԱՆԱՏՎՈՒԹՅԱՆ ՊԱՐՏԱԴԻՐ ԱՊԱՀՈՎԱԳՐՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» 2010 թվականի մայիսի 18-ի ՀՕ-63-Ն օրենքի 48-րդ հոդվածի 1-ին մասում «Բանկերի, վարկային կազմակերպությունների, ներդրումային ընկերությունների և ապահովագրական ընկերությունների սնանկության մասին» բառերը փոխարինել «Ֆինանսական կազմակերպությունների սնանկության մասին» բառերով։  

Հոդված 2․ Սույն օրենքն ուժի մեջ է մտնում 2027 թվականի հունվարի 1-ից:


ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ 
 
[bookmark: _GoBack]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հոդված 1․ 2018 թվականի փետրվարի 9-ի Հայաստանի Հանրապետության քաղաքացիական դատավարության օրենսգրքի (այսուհետ՝ Օրենսգիրք) 234-րդ հոդվածում․
1) վերնագիրը  շարադրել հետևյալ խմբագրությամբ․
«Հոդված 234․ Հայաստանի Հանրապետության կենտրոնական բանկի և ֆինանսական կազմակերպության ժամանակավոր ադմինիստրացիայի որոշումների բողոքարկումը»,
2) 1-ին մասում «Բանկերի, վարկային կազմակերպությունների, ներդրումային ընկերությունների, ներդրումային ֆոնդի կառավարիչների և ապահովագրական ընկերությունների սնանկության մասին» բառերը փոխարինել «Ֆինանսական կազմակերպությունների սնանկության մասին» բառերով։

Հոդված 2․  236-րդ հոդվածի 1-ին մասի 12-րդ կետում «։» կետադրական նշանը փոխարինել «,» կետադրական նշանով և լրացնել հետևյալ բովանդակությամբ 13-րդ մաս․ 
[bookmark: _Hlk224891897]13) «Բանկերի վերակառուցման մասին» Հայաստանի Հանրապետության օրենքով սահմանված բանկի վերակառուցման վերաբերյալ գործերը։ 


Հոդված 3․ Օրենսգիրքը լրացնել հետևյալ բովանդակությամբ Գլուխ 39․1-ով․
[bookmark: _Hlk224891936][bookmark: _Hlk225312959]«ԳԼՈՒԽ 39․1 ԲԱՆԿԵՐԻ ՎԵՐԱԿԱՌՈՒՑՄԱՆ ՎԵՐԱԲԵՐՅԱԼ ԳՈՐԾԵՐԸ 
Հոդված 291․1. Բանկերի վերակառուցման վերաբերյալ գործերի առանձնահատկությունները
1. Այն դեպքում, երբ առկա է «Բանկերի վերակառուցման մասին» Հայաստանի Հանրապետության օրենքով սահմանված բանկի վերակառուցման վերաբերյալ Հայաստանի Հանրապետության կենտրոնական բանկի որոշումը, ապա Կենտրոնական բանկը դիմում է դատարան՝ բանկի վերակառուցման դիմումով: 
2. Բանկի վերակառուցման դիմումը տրվում է վերակառուցվող բանկի գնվելու վայրի առաջին ատյանի դատարան: 
3. Դիմումում պարտադիր նշվում են․
1) դատարանի անվանումը, որին ներկայացվում է հայցադիմումը.
2) հայցվորի անվանումը, հաշվառման (գտնվելու) վայրի հասցեն, ծանուցման հասցեն (եթե այն տարբերվում է հաշվառման (գտնվելու) վայրի հասցեից), եթե հայցը ներկայացրել է դրա իրավունքն ունեցող պաշտոնատար անձը՝ նաև այդ անձի անունը, պաշտոնը, 
3) Դիմումին կից ներկայացվող փաստաթղթղերի ցանկը։ 
[bookmark: _Hlk225338263]Դիմումին կցվում է բանկը վերակառուցելու մասին Կենտրոնական բանկի խորհրդի վերակառուցման գործընթացը սկսելու մասին պատճառաբանված որոշումը: Դիմումն ստորագրում է հայցվորը կամ նրա ներկայացուցիչը: Ներկայացուցչի ստորագրած հայցադիմումին կցվում են նրա լիազորությունը հավաստող փաստաթուղթը և անձը հաստատող փաստաթղթի պատճենը: 
4. Դատարանը բանկի վերակառուցման մասին դիմումը վարույթ ընդունելու հարցը լուծում է այն ներկայացվելուց հետո՝ անհապաղ։ Բանկը վերակառուցելու մասին գործը դատարանը քննում է առանց դատական նիստ հրավիրելու և վճիռ է կայացնում՝ անհապաղ, բայց ոչ ուշ, քան դիմումը ներկայացնելու պահից 24 ժամվա ընթացքում: 
5. Բանկի վերակառուցման վերաբերյալ դիմումի քննության արդյունքներով դատարանը կայացնում է դիմումը բավարարելու կամ մերժելու մասին վճիռ: Դատարանը բանկի վերակառուցման վերաբերյալ դիմումի քննության արդյունքներով կայացնում է դիմումը մերժելու մասին վճիռ, եթե Կենտրոնական բանկը որոշում է կայացրել «Բանկերի վերակառուցման մասին» օրենքով սահմանված ընթացակարգի խախտումներով:
6. Դիմումը բավարարելու մասին դատարանի վճիռն ուժի մեջ է մտնում հրապարակման պահից և բողոքարկման ենթակա չէ:
Հոդված 4․ Սույն օրենքն ուժի մեջ է մտնում 2027 թվականի հունվարի 1-ից:
 


ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ 
 
«ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Հոդված 1. «Պետական տուրքի մասին» 1997 թվականի դեկտեմբերի 27-ի ՀՕ-186 օրենքի 22-րդ հոդվածի 1-ին մասի 23-րդ կետը շարադրել հետևյալ խմբագրությամբ․
[bookmark: _Hlk200104277]«23) ժամանակավոր ադմինիստրացիայի ղեկավարը, լուծարային կառավարիչը, հատուկ ղեկավարը՝ «Ֆինանսական կազմակերպությունների սնանկության մասին» օրենքով և «Բանկերի վերակառուցման մասին» օրենքով սահմանված իրենց խնդիրներն իրագործելու նպատակով ներկայացվող հայցերով.»։

	Հոդված 2. Սույն օրենքն ուժի մեջ է մտնում 2027 թվականի հունվարի 1-ից:


ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ
 
«ՍՆԱՆԿՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Հոդված 1. «Սնանկության մասին» 2006 թվականի դեկտեմբերի 25-ի ՀՕ-51-Ն օրենքի (այսուհետ` Օրենք) 2-րդ հոդվածի 5-րդ մասը շարադրել հետևյալ խմբագրությամբ․
[bookmark: _Hlk204686058]«5. Բանկերի, վարկային կազմակերպությունների, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների և ապահովագրական ընկերությունների անվճարունակության (սնանկության) բնագավառի հարաբերությունները կարգավորվում են «Ֆինանսական կազմակերպությունների սնանկության մասին» Հայաստանի Հանրապետության օրենքով:»:

	Հոդված 2․ Սույն օրենքն ուժի մեջ է մտնում 2027 թվականի հունվարի 1-ից:

[bookmark: _Hlk199495050][bookmark: _Hlk162012235]

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ՕՐԵՆՔԸ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵՏԱՅԻՆ ՀԱՄԱԿԱՐԳԻ ՄԱՍԻՆ» 
ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

 Հոդված 1․ «Հայաստանի Հանրապետության բյուջետային համակարգի մասին» 1997 թվականի հունիսի 24-ի ՀՕ-137 օրենքի (այսուհետ՝ Օրենք) 11-րդ հոդվածի. 
1) [bookmark: _Hlk219132392]5-րդ մասը «տրամադրվում են» բառերից հետո լրացնել «օրենքով սահմանված դեպքերում կամ» բառերով,
2) 9-րդ մասը լրացնել հետևյալ բովանդակությամբ նոր 3-րդ կետով․ 
«3) երաշխիքը տրամադրվում է «Ֆիզիկական անձանց բանկային ավանդների հատուցումը երաշխավորելու մասին» օրենքով սահմանված՝ ավանդների հատուցումը երաշխավորող հիմնադրամին և «Բանկերի վերակառուցման մասին» օրենքով սահմանված՝ վերակառուցման հիմնադրամին՝ օրենքով սահմանված դեպքերում:»:
Հոդված 2. Օրենքի 11․1-ին հոդվածը շարադրել հետևյալ խմբագրությամբ․ 
«Հոդված 11.1․ Ավանդների հատուցումը երաշխավորող հիմնադրամին և Վերակառուցման հիմնադրամին բյուջետային երաշխիքի տրամադրումը
1. Եթե հատուցման դեպք առաջանալու պահին կարող է վտանգվել Հայաստանի Հանրապետության բանկային համակարգի կայունությունը (իրացվելիությունը և/կամ վճարունակությունը), ապա Ավանդների հատուցումը երաշխավորող հիմնադրամին Հայաստանի Հանրապետության կառավարության որոշմամբ կարող է տրամադրվել առնվազն երեք տարի ժամկետով բյուջետային երաշխիք` առանց ապահովման միջոցի:
2. «Բանկերի վերակառուցման մասին» օրենքի 21-րդ հոդվածով սահմանված դեպքում վերակառուցման հիմնադրամին (այսուհետ՝ Վերակառուցման հիմնադրամ) Հայաստանի Հանրապետության կառավարության որոշմամբ կարող է տրամադրվել առնվազն երեք տարի ժամկետով բյուջետային երաշխիք՝ առանց ապահովման միջոցի։ 
3․ Ավանդների հատուցումը երաշխավորող հիմնադրամին և Վերակառուցման հիմնադրամին տրամադրվող բյուջետային երաշխիքը ստորագրվում է պետական լիազորված մարմնի ղեկավարի կամ նրա ժամանակավոր պաշտոնակատարի կողմից` Հայաստանի Հանրապետության կառավարության` սույն հոդվածի 1-ին և 2-րդ մասերով նախատեսված որոշման հիման վրա:
4. Սույն օրենքի 11-րդ հոդվածի 6-րդ, 8-րդ, 10-րդ մասերի և 21-րդ հոդվածի 8.5-րդ մասի «բ» կետի կանոնները չեն տարածվում Ավանդների հատուցումը երաշխավորող հիմնադրամին և Վերակառուցման հիմնադրամին բյուջետային երաշխիք տրամադրելու հարաբերությունների վրա:

[bookmark: _Hlk199495983]Հոդված 3. Օրենքի 15-րդ հոդվածի 14-րդ մասում «իրականացմանն աջակցելու (այդ թվում՝ կառավարության պարտքի վերաֆինանսավորման ռիսկի կառավարման)» բառերը փոխարինել «իրականացմանը (այդ թվում՝ կառավարության պարտքի վերաֆինանսավորման ռիսկի կառավարմանը), տնտեսությունում ֆինանսական ծառայությունների անխափան մատուցմանն աջակցելու» բառերով:
	Հոդված 4․ Սույն օրենքն ուժի մեջ է մտնում 2027 թվականի հունվարի 1-ից:

























ՆԱԽԱԳԻԾ
[bookmark: _Hlk199496270]
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ՕՐԵՆՔԸ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

[bookmark: _Hlk199496435]Հոդված 1. 2016 թվականի հոկտեմբերի 4-ի Հայաստանի Հանրապետության hարկային օրենսգրքի (այսուհետ՝ Օրենսգիրք) 108-րդ հոդվածի 1-ին մասի 4-րդ կետը «պահանջով» բառից հետո լրացնել «կամ «Բանկերի վերակառուցման մասին» օրենքի համաձայն բանկի վերակառուցման գործընթացում» բառերով։
[bookmark: _Hlk199496791]Հոդված 2. Օրենսգրքի 126-րդ հոդվածի 2-րդ մասի «ազատվում է» բառերը փոխարինել «ազատվում են» բառերով, 2-րդ մասը «հիմնադրամը» բառից հետո լրացնել «և «Բանկերի վերակառուցման մասին» օրենքով սահմանված՝ վերակառուցման հիմնադրամը» բառերով, իսկ 2-րդ մասի 1-ին կետը «օրենքով» բառից հետո լրացնել «և «Բանկերի վերակառուցման մասին» օրենքով» բառերով:
Հոդված 3․ Սույն օրենքն ուժի մեջ է մտնում 2027 թվականի հունվարի 1-ից:
















ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
«ՀԱՇՎԱՊԱՀԱԿԱՆ ՀԱՇՎԱՌՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
[bookmark: _Hlk200356946]Հոդված 1. «Հաշվապահական հաշվառման մասին» 2019 թվականի դեկտեմբերի 4-ի ՀՕ-282-Ն օրենքի 27-րդ հոդվածի 3-րդ մասում ««Ներդրումային ֆոնդերի մասին»» բառերից հետո լրացնել ««, Բանկերի վերակառուցման մասին»» բառերը։    

Հոդված 2. Սույն օրենքն ուժի մեջ է մտնում 2027 թվականի հունվարի 1-ից:	






